
Pemohon Jawatan Pegawai Penguatkuasa  

Perlu Memenuhi Syarat BMI 

 

 Suruhanjaya Perkhidmatan Awam sedang dalam proses pengambilan Pegawai 

Penguatkuasa Gred N41 (Badan Beruniform) dan telah menentukan syarat BMI bagi 

pemohon. Mereka yang memenuhi syarat BMI barulah boleh dilantik menjadi Pegawai 

Penguatkuasa.  

 Kementerian Perdagangan, Koperasi dan Kepenggunaan serta Jabatan 

Pengangkutan Jalan telah membuka masing-masing 22 dan 16 jawatan kosong jawatan 

Pegawai Penguatkuasa Gred N41. Antara 40,125 pemohon, hanya 12,129 pemohon 

berjaya melepasi tapisan awal dan perlu menjalani ujian fizikal dan ujian deria yang 

seterusnya. 

 Perkara yang banyak dibangkitkan oleh CUEPACS ialah isu keistimewaan yang 

dinikmati oleh sebanyak 252 orang pegawai dalam jawatan yang membolehkan mereka 

tidak perlu melepasi syarat kelayakan akademik dan CGPA, ujian penglihatan dan 

menikmati kelonggaran syarat BMI. Maka, Presiden CUEPACS, Dato Haji Omar Osman 

telah membangkitkan isu ini dan meminta S.P.A. untuk meneliti masalah ini. 

 Beliau mengatakan bahawa terdapat sesetengah pegawai yang telah lama 

berkhidmat dalam jabatan berkenaan dan memenuhi syarat-syarat untuk dilantik 

sebagai Pegawai Gred N41, namun hanya terpesong sikit daripada syarat BMI yang 

ditentukan dan tidak dapat melepasi tapisan. Beliau meminta agar SPA melonggarkan 

syarat terhadap pegawai tersebut. 



 Pengerusi S.P.A. Tan Sri Mahmood Adam mengatakan bahawa keputusan bagi 

urusan pengambilan jawatan tersebut akan diumumkan dan pada masa itu barulah 

boleh mengetahui berapa ramai calon KPSL yang berjaya melepasi syarat BMI. 

 “Kami akan membuat tapisan mengikuti syarat-syarat yang ditentukan oleh 

kerajaan dan mengelakkan ketidakadilan berlaku dan kami akan meneruskan 

perbincangan dengan CUEPACS serta pihak yang berkenaan untuk mendapatkan 

penyelesaian yang sesuai.”  

  

  


